
videomaʼruzalar, interaktiv simulyatsiyalar va talabalarning tushunchalarni tushunishlarini 

mustahkamlash uchun topshiriqlarni oʻz ichiga oladi [4]. 

Ushbu dasturiy vositalarni o‘quv rejasiga kiritish orqali o‘qituvchilar o‘quvchilarga 

elektromagnit induksiya haqidagi tushunchalarini chuqurlashtiradigan qiziqarli va interaktiv 

ta’lim tajribasini taqdim etishlari mumkin. Keyingi bo‘limda biz elektromagnit induksiyani 

o‘rgatishda dasturiy ta'minotning muvaffaqiyatli amalga oshirilishini ta'kidlab, o‘qituvchilar va 

talabalar uchun foyda va natijalarni ko‘rsatadigan amaliy tadqiqotlarni ko‘rib chiqamiz [7]. 

Annotatsiya. Ta’lim sohasidagi davlat siyosatining mazmuni ta’lim taraqqiyotini yuqori 

bosqichga, eng ilg‘or xorijiy mamlakatlar ta’limi darajasiga ko‘tarish, jahon tajribasini 

o‘rganib, barkamol shaxs va malakali mutaxassisni tarbiyalab voyaga еtkazishdan iboratdir. 

Sifatni oshirishga bo‘lgan e’tibor yosh avlod ta’lim-tarbiyasida muhim ahamiyat kasb etmoqda.  

Kalit so‘zlar: ta’lim, pedagogika, biologiya, maktab, metod, dars, texnologiya. 

 

Ilgari o‘quvchilarga faqat nazariy bilim berilgan bo‘lsa, bugungi kunda ham nazariy ham 

amaliy ham virtual usulda o‘quv mashg‘ulotlari tashkil etilmoqda. Umumta’lim va kasb-hunar 

maktablarida yoshlarni tarbiyalash va ularning bandligini ta’minlashda maktabdan tashqari 

ta’limning zamonaviy usullari va yo‘nalishlarini joriy etishda, biologiya darslarida ta’lim shakl 

va texnologiyalaridan kompleks foydalanishda hamkorliklarni amalga oshirish maqsadga 

muvofiq bo‘ladi. O‘qitish metodikasini takomillashtirish, ta’lim-tarbiya jarayoniga 

individuallashtirish tamoyillarini bosqichma-bosqich tadbiq etishda ham umumta’lim 

maktablarining biologiyadan ta’lim jarayonida o‘quvchilarning tayanch kompetensiyalarini 

shakllantirishda hamkorlikni yo‘lga qo‘yish muhim ahamyatga ega.  

 Oʻqitish jarayoni deganda, oʻquvchilarning muayyan oʻquv materialini oʻzlashtirish, 

bilish usullarini egallashga qaratilgan oʻquv-bilish faoliyati va oʻqituvchining mazkur jarayonni 

tashkil etish va boshqarishga asoslangan pedagogik faoliyati orqali oʻzaro hamkorlikda oʻquv 

maqsadlariga erishiladigan jarayon tushuniladi. Didaktika va biologiya oʻqitish metodikasiga oid 

manbalarda oʻqitish jarayoni va uning shakllariga turlicha ta’rif berilgan. Jumladan, didaktik 

olim Babanskiy Yu.K. fikricha, oʻqitishni tashkil etish shakllari ta’lim-tarbiya jarayonida 

oʻquvchilar bilan individual yoki yalpi oʻqitishning nisbati, oʻquv-bilish faoliyatining faollik 

darajasi, hamkorlikda tashkil etilgan oʻquvchilarning oʻquv-bilish faoliyati va oʻqituvchining 

rahbarlik roli, pedagogik faoliyatining me’yorini belgilaydi. Oʻquvchilar tomonidan biologiya 

oʻquv fani dasturlari va DTS bilan me’yorlangan muayyan bilim, koʻnikma va malakalarni 

oʻzlashtirish, ularni tarbiyalash va rivojlantirish jarayoni oʻqitishning turli shakllaridan 

foydalanishni taqozo etadi.  

Biologiya oʻqitish metodikasida oʻqitish jarayonini tashkil etishning turli shakllari 

belgilangan. Ularga dastur talablarini amalga oshiradigan oʻqitishning asosiy shakli boʻlgan dars, 

unga bogʻliq holda ekskursiyalar, uy ishlari, darsdan tashqari ishlar va ixtiyoriy ravishda tashkil 

etiladigan sinfdan tashqari mashgʻulotlar kiradi. Agar ta’lim mazmuni oʻsimlik yoki hayvonot 

dunyosining xilma-xilligi, turli ekologik muhit sharoitiga moslashishini oʻrganishni talab etsa, bu 

holda ekskursiya tashkil etilishi yoki videofilmlar namoyish qilish maqsadga muvofiq. Ekologik 

tushunchalarni shakllantirish va rivojlantirishda dars bilan bir qatorda, darsdan va sinfdan 

tashqari ishlar ham muhim oʻrin tutadi. Kuzatish oʻtkazish va tajriba qoʻyishda uy ishlari, 

darsdan va sinfdan tashqari ishlar muhim ahamiyatga ega. Oʻqituvchi tomonidan oʻqitish 

shakllarini toʻgʻri tanlashda biologiya oʻquv xonasining jihozlanishi va oʻquv-moddiy texnika 

bazasi ham muhim ahamiyat kasb etadi. Oʻqituvchi oʻqitish shakllarining maqsadi va vazifalarini 

toʻgʻri anglagan holda, mazkur jarayondan tasviriy, tabiiy va tarqatma materiallar tayyorlash 

orqali koʻrgazmalilikni amalga oshirishni koʻzda tutishi lozim. 

Biologiyani oʻqitish shakllari: dars, darsdan tashqari ishlar va sinfdan tashqari 

mashgʻulotlar uchun kerakli boʻlgan tarqatma va didaktik materiallar, tirik ob’ektlar toʻplash, 

kolleksiya va gerbariylar tayyorlash orqali oʻquvchilarda muayyan koʻnikmalar rivojlantiriladi. 

Fermer xoʻjaliklari, seleksiya institutlari va stansiyalarida oʻtkazilgan ekskursiyalarda madaniy 

oʻsimliklarning navlari va xonaki hayvon zotlari bilan tanishtirish oʻquvchilarning 

dunyoqarashini kengaytirib, kasbga yoʻllash imkonini beradi. 

